
Nandikeshvaraproktam Shivabhaktalakshanavarnanam

నన్దికేశ్వరప్రోక్తం    శివభక్తలక్షణవర్ణనమ్

హే విశ్వనాథ మదనాన్తక కాలకాల గౌరీపతే గిరిశ చన్ద్రకలావతంస  ।
శైలేన్ద్రజాహృదయపఙ్కజరాజహంస   పాహీతియో వదతి తే శివభక్తమాహుః ॥ ౧॥
కాశీపతే భయహరామరసార్వభౌమ భీమ స్మరాన్ధకరిపో  గిరిశ త్రినేత్ర  ।
భోభూతిగాత్ర వృషభాధిప గోత్రపాత్ర  పాహీతియో వదతి తే శివభక్తమాహుః ॥౨॥
వీరేశ్వర త్రిదశనాయక  చన్ద్రమౌలే  లీలాతిలోల వికటాఘటితార్ధదేహ  ।
సిద్వేశ్వరీరమణ చన్ద్రపతే  ముహుర్మాం పాహీతియో వదతి తే శివభక్తమాహుః ॥ ౩॥
భో సఙ్కటారమణ శూలధర స్మరారే శ్రీశీతలారమణ  భో కలశేశ శమ్భో ।
జ్యోతిఃస్వరూప భగవన్ మణికర్ణికేశ  పాహీతియో వదతి తే శివభక్తమాహుః ॥ ౪॥
పుణ్యావిశ్రుక్తపరమేశ్వరనన్దికేశ    శ్రీమన్మహేశ్వర  సువర్ణపినాకపాణే  ।
శ్రీకాలకూటవిషనీలతరాధకణ్ఠ  పాహీతియో వదతి తే శివభక్తమాహుః ॥ ౫॥
ఉద్ధూలనాదిరుచిరాఙ్గలసత్త్రిపుణ్డ్రరేఖాలలాట     ఫలకాన్ధకమర్దకేశ   ।
ఆమర్దకేశ్వర  మహాఘవినాశకేశ పాహీతియో వదతి తే శివభక్తమాహుః ॥౬॥
శ్రీవృద్ధకాల   వృషభధ్వజ కృత్తివాసః శ్రీలిఙ్గలిఙ్గనిలయావ్యయ    మృత్యుమృత్యో ।
శ్రీవక్రతుణ్డ   గణనాయక ఢుణ్ఢిరాజ  పాహీతియో వదతి తే శివభక్తమాహుః ॥ ౭॥
కేదరనాయక సదాశివ సోమనాథ జ్ఞానేశ  దక్షహరనాయక దక్షనాథ ।
సిద్వేశధర్మగణనాయక చణ్డికేశ  పాహీతియో వదతి తే శివభక్తమాహుః ॥౮॥
॥ ఇతి శివరహస్యాన్తర్గతే  నన్దికేశ్వరప్రోక్తం    శివభక్తలక్షణవర్ణనం  సమ్పూర్ణమ్  ॥
-॥ శ్రీశివరహస్యమ్  ।హరాఖ్యః తృతీయాంశః ।పూర్వార్ధమ్  । అధ్యాయః ౩౦। ౧౯-

౨౬ ॥

